
አማርኛ
 ኛ ክፍል 

18

ክፍለ ጊዜ

የምዕራፉ አላማዎች	
ተማሪዎች ከዚህ ምዕራፍ መጠናቀቅ በኋላ፡-	
• ከአዳመጡት ምንባብ ፅሑፍ ውስጥ ዋናውን መልዕክት ያደራጃሉ።
• ከአዳመጡት ምንባብ ለቃላት ተመሳሳይ ፍቺ ይሰጣሉ።
• ከምንባቡ ውስጥ ተራ ዓረፍተ ነገሮችን ይለያሉ።
• ተመሳሳይ ቅጥያ ያላቸውን ቃላት ይዘረዝራሉ።
• አጫጭር ታሪኮችን አቀላጥፈው ያነባሉ።

የምዕራፉ ይዘቶች

• ማዳመጥና መናገር
• የንግግር ድምፅ ግንዛቤ
• የት ምዕርተ ድምፅ ግንዛቤ
• የቃላት ጥናት
• ድምፅን የመገንዘብ ችሎታ
• ንባብ
• ፅህፈት
• ማፍለቅና መረዳት
• ድምፀት

ምዕራፍ ስምንት
 የምግብ አዘገጃጀት

O((( ማዳመጥ

መምህር፡-

	የዕለቱን የትምህርት ዓላማ ያስተዋውቁ፡፡ ቅድመ ማዳመጥ ተግባርን ከሶስት እስከ 

አምስት ደቂቃ በመጠቀም ያሰሯቸው፡፡

	ምን እንደሚያነቡላቸው ተማሪዎች የሚገምቱበት ቻርት ያዘጋጁላቸው፡፡

	ተማሪዎች ለቅድመ ማዳመጥ ጥያቄዎች የሰጧቸውን ምላሾች በመገመቻ ቻርት 

ላይ እንዲያሰፍሩ ይዘዟቸው፡፡ 

	መስማት የተሳናቸው ተማሪዎች ካሉ ጽሑፉን በወረቀት በማዘጋጀት 

  ያቅርቡላቸው፡፡ 

	ለተማሪዎች ስለምን እንደሚያነቡላቸው ይግለጹላቸው፡፡ በተጨማሪም ሲያዳምጡ 

አዳዲስ ቃላት ሲገጥሟቸው እንዲመዘግቡ ያድርጓቸው፡፡

	እንደተማሪዎቹ ሁኔታ ምንባቡን በተመጠነ ድምፅና ፍጥነት ያንብቡላቸው፡፡ 

	በንባብ ጊዜ ላይ ያለውን ጥያቄ ለተማሪዎች ያቅርቡላቸው፡፡ ምላሻቸውን 

ይቀበሏቸው፡፡

ተጋቢኖ

ወ/ሮ መናሹ ለቅሶ ስለ ገጠማቸው  በጠዋት ተነስተው ወደ ለቅሶ ሄዱ፡፡ልጃቸው 

ብሩክም ባለው ወጥ ቁርሱን በልቶ ወደ ትምህርት ቤት ሔደ፡፡  ከትምህርት ቤት 

ሲመለስ እናቱ አልመጡም፡፡ ወጥም የለም፤ ብሩክም ራበው፤ &እንዴ እናቴ ሽሮ ስትሰራ 

አይቼ አውቅ የለ ለምን አልሰራም?& ብሎ አሰበ፡፡

ሐሳቡንም እንደሚከተለው ተገበረው፡፡ በመጀመሪያ ቀይ እና ነጭ ሽንኩርት ልጦ 

ከተፈ፤ ቲማቲሙንም ቀጠቀጠ፤ ድስቱን እሳት ላይ ጥዶ ቀይ ሽንኩርቱንና ዘይቱን 

ጨምሮ አበሰለ፤ የተቀጠቀጠውን ቲማቲም በመጨመር ትንሽ ካበሰለ በኋላ መጠነኛ 

ውሃ ከለሰ፡፡ ውሃው ሲፈላ ምጥን ሽሮ ጨምሮ በሚገባ አዋሃደው፡፡ ነጭ ሽንኩርቱንም 

ጨምሮ በደንብ አንተከተከው፡፡ ከማውጣቱ በፊት መብሰሉን አረጋገጠና ጨው ጨምሮ 

አወጣው፡፡

ከዚያም እንጀራ ላይ አድርጎ ሊበላ ሲል እናቱ በጣም ደክሟቸው መጡ፡፡ እግራቸውን 

አጥቦ ምሳ አቀረበና አብረው በሉ፡፡ ወ/ሮ መናሹም በጣም ስለተደሰቱ ብሩክን መረቁት።

ተግባር ፩

መምህር፡-

	ተማሪዎች በቅድመ ማዳመጥ ጥያቄዎች መሰረት ያሰፈሯቸውን ግምቶች 

ከአዳመጡት ምንባብ ጋር መዛመዱን እንዲገመግሙ እድል ይስጧቸው፡፡

•	 ጥንድ ጥንድ በመሆን የአንዳቸውን ግምት ሌሎቹ እንዲገመግሙ 

ያድርጉ፡፡

•	 የሰጡት ግምት ከተደመጠው ሀሳብ ጋር ለተዛመደላቸው ተማሪዎች 

የማበረታቻ ቃላትን በመጠቀም ያበረታቷቸው፡፡

•	 ምስሉ ከተደመጠው ተግባር ጋር ያለውን ግንኙነት በተመለከተ ተማሪዎች 

ሀሳብ እንዲሰጡ እድል ይስጧቸው፡፡

	በተማሪ መጽሐፉ ላይ የተሰጡትን የአዳምጦ መረዳት ጥያቄዎች ያሰሯቸው፡፡

	ተማሪዎች ከሰጡት ምላሽ በመነሳት እርማትም ይስጧቸው፡፡

	የማዳመጥ ችሎታችን የተሻለ ለማሳደግ የተለያዩ የተቀረጹ ንግግሮችን ወይም 

ታሪኮችን በመርጃ መሳሪያነት በመጠቀም የመማር ማስተማር ሂደቱን ይደግፉ፡፡

ተግባር ፪

መምህር፡-

	ተማሪዎች የምንባቡን ታሪክ በቅደም ተከተል በማደራጀት በዓረፍተ ነገር 

እንዲያስቀምጡ ያድርጉ፡፡ 

	ተግባሩን ከመስራታቸው በፊት ሳይቸገሩ ይሰሩ ዘንድ የተለያዩ ምሳሌዎችን 

ይስጧቸው፡፡

	ተግባሩን በሚሰሩበት ጊዜ እርዳታ የሚያስፈልጋቸው ተማሪዎች ካሉ እየተዘዋወሩ 

በመመልከት ያግዟቸው፡፡

	በመጨረሻም የመሰረቷቸውን ዓረፍተ ነገሮች ትክክለኛነት (ከቋንቋ፣ ከሥርዓተ 

ነጥብና ከይዘት ትክክለኛነት) እንዲሁም የታሪኩን ፍሰት መጠበቃቸውን  

በመፈተሽ እርማት ይስጧቸው፡፡

መጀመሪያ ብሩክ እናቱ ለቅሶ ስለሄዱ ወጥ አልቆበት ራበው፡፡

ከዚያ ብሩክ ጣፋጭ ሽሮ ወጥ ሰራ፡፡

በመቀጠል ብሩክ ምሳውን አቅርቦ ሊበላ ሲል እናቱ መጡ፡፡

በመጨረሻ ብሩክ ምሳውን ከእናቱ ጋር በላ፡፡

Ñቃላት  

ተግባር ፩

መምህር፡-

	በተማሪ መጽሐፍ ትዕዛዝ ፩ ላይ ላሉት ቃላት ምንባቡን መሰረት በማድረግ 

ተመሳሳይ ፍቺ እንዲሰጡ ያድርጉ፡፡ 

	የሰጡትን ምላሽ ከጓደኞቻቸው ጋር እንዲተያዩና እርስ በርስ እንዲተራረሙ 

ያድርጉ፡፡

	ትክክለኛውን እርማት ይስጧቸው፡፡

የተግባር ፩ መልስ

1. ንጋት				    4. ትንሽ

2. ተመግቦ	     			   5. ውሃ ጨመረ

3. ተመልክቼ	

(ሌሎች ተዛማጅ ፍቺዎችን ሊሰጡ ይችላሉ፡፡)	

ተግባር ፪

መምህር፡-

	በተማሪ መጽሐፍ በተግባር ፪ የተዘረዘሩ ቃላት በምሳሌው መሰረት ለያይተው 

እንዲፅፉ ያድርጉ፡፡ 

	ተግባሩን ለማቅለል ይመች ዘንድ የተለያዩ ምሳሌዎችን ይስጧቸው፡፡

	ተማሪዎች በታዘዙት መልኩ እየሰሩ መሆናቸውን ለማረጋገጥ ተግባሩን 

ሲሰሩ እየተዘዋወሩ ይቃኟቸው፡፡

	ሰርተው እንደጨረሱም የሰሩትን ሥራ ይዩላቸው፡፡ በሚከተለው መልኩ 

ማስተካከያ ይስጧቸው፡፡

መልስ፡-

1.	እንደ-ፃፈ			   3. ከ-መጣ		  5. ለ-እናት

2.	የ-ተቆጣ			   4. ስለ-መጣ

ተግባር 

መምህር፡-

	በተማሪ መጽሐፍ በተግባር  የተቀመጡትን ምስሎች ከትክክለኛ መጠሪያቸው 

ጋር እንዲያዛምዱ ያድርጉ፡፡

	 በክፍል ውስጥ አይነ ስውር ተማሪዎች ካሉ የምስሎቹን ሁኔታ በድምፅ 

ይንገሯቸውና ስማቸውን እንዲጠሩ ያድርጉ፡፡

	በትክክል ማዛመዳቸውን በማየት እርማት ይስጧቸው።

& ንባብ

የተመጣጠነ ምግብ

መምህር፡-

ተግባር ፩

	በተማሪ መጽሐፍ ላይ ያሉትን የቅድመ ንባብ ጥያቄዎች ያሰሯቸው፡፡

	ተማሪዎች ለሚሰጧቸው ምላሾች ማበረታቻ ይስጧቸው፡፡

	በተማሪዎች መጽሐፍ ላይ ያለውን የተመጣጠነ ምግብ የሚለውን ምንባብ 

ተማሪዎቹ እንዲያነቡ ያድርጓቸው፡፡

	በንባብ  ጊዜ የሚሰሩ ጥያቄዎችን ምላሽ ይሰጡ ዘንድ ያበረታቷቸው፡፡

	ተማሪዎች የተመጣጠነ ምግብ የሚለውን ምንባብ በግል አንብበው ሲጨርሱ 

ከምንባቡ የተረዱትን ሐሳብ ለክፍል ጓደኞቻቸው እንዲናገሩ ያድርጉ፡፡

አንብቦ መረዳት

	የአንብቦ መረዳት ጥያቄዎችን በምንባቡ መሰረት እንዲሰሩ ያበረታቷቸው፡፡ 

	ለሰጡት ምላሽም እርማት ይስጧቸው፡፡

የተግባር ፩ መልስ

1. እውነት

2. ሐሰት

 3. እውነት

Ñቃላት

ተግባር 

•	 ተማሪዎች በመማሪያ መፅሃፋቸው ላይ ያሉትን ቃላት በመደብ በመደብ 

እንዲያስቀምጡ ይደግፏቸው፡፡ 

•	 ምሳሌ በመስጠት ተግባሩን ተረድተው እንዲሰሩ ያድርጉ፡፡

•	 በሚከተለው መልኩ እርማት ይስጧቸው፡፡

ድርጊት የሚያሳዩ ለምግብ መጠሪያ የሚሆኑ መጠንን የሚገልፁ

1. ሰራች 1. ተጋቢኖ 1. ረጅም

2. ጠጣ 2. ዳቦ 2. ቀጭን

3. ጎረሰች 3. እንጀራ 3. አጭር

4. በላ 4. ወጥ 4. ወፍራም

ተግባር 2

መምህር፡-

	በተማሪ መፅሃፍ ውስጥ ተግባር  ላይ የቀረቡት ቃላት የምግብ አዘገጃጀት 

ጋር በተዘዋዋሪ ዝምድና ያላቸው ቃላት ናቸው፤ቃላቱን ከተስማሚ ቃላት ጋር 

እንዲያጣምሩ ያድርጉ፡፡

	ሌሎች ተጨማሪ ተግባርም ይስጧቸው፡፡

	ለሰጡት ምላሽም እርማት ይስጧቸው፡፡

 የተግባር  መልስ

			   1. ሀ				   3. ለ			  5. ሀ

			   2. ለ				   4. ለ			  6. ሀ

ተግባር 

መምህር፡-

	በተማሪ መፅሃፍ ውስጥ ተግባር  ላይ የቀረቡትን ድርጊት አምልካች ምስሎችን 

ከቃላቱ ጋር እንዲያዛምዱ ያድርጉ፡፡

	ሌሎች ድርጊት አመልካች ምስሎችን በማሳየት እንዲመልሱ ያድርጉ፡፡

	ለሰጡት ምላሽም እርማት ይስጧቸው፡፡

	ጽሕፈት

ተግባር ፩

መምህር፡-

	የተመጣጠነ ምግብ ከሚለው ምንባብ ውስጥ ቢያንስ ሶስት ዓረፍተ ነገሮችን 

እንዲመሰርቱ ይገዟቸው፡፡

	ልዩ ድጋፍ ለሚያስፈልጋቸው ተማሪዎች ተግባሩን እንደሚመቻቸው አድርገው 

እንዲሰሩት ይደግፏቸው፡፡

	ለሰጡት ምላሽም እርማት ይስጧቸው፡፡

ተግባር 

መምህር፡-

	በመማሪያ መፅሃፉ ውስጥ ልዩ ልዩ ቃላት ቀርበዋል፤ቃላቱን መሰረት በማድረግ 

ተማሪዎቹ ዓረፍተ ነገሮችን እንዲሰሩ ያድረጉ፡፡

	ተማሪዎች የሰሯቸውን ዓረፍተ ነገሮች እርስበርስ እየተለዋወጡ እንዲተራረሙ 

ያግዟቸው፡፡

	ልዩ ድጋፍ ለሚያስፈልጋቸው ተማሪዎች ተግባሩን እንደሚመቻቸው አድርገው 

እንዲሰሩት ይደግፏቸው፡፡

	ሌሎች ቃላትን በመስጠት ዓረፍተ ነገሮችን እየመሰረቱ እንዲለማመዱ ያድርጉ፡፡

	እርማትም ይስጧቸው፡፡ 	 እርማትም ይስጧቸው፡፡

ተግባር 

መምህር፡-

	የሚከተለውን አጭር የበዓል ታሪክ በተመጠነ ድምፅና ፍጥነት 

ለተማሪዎቹ ያንብቡላቸው።

	በመቀጠል በተማሪዎች መፅሃፍ ትዕዛዝ  ላይ በተቀመጠው 

አካሔድ መሰረት ራሳቸው ታሪክ እንዲፅፉ ይደግፏቸው፡፡

	ተማሪዎች ሲፅፉ እየተዘዋወሩ ይቃኟቸው፤ ማስተካከያ ስጧቸው፡

አረፉ

ልክ የዛረ ሁለት ዓመት በአረፋ በዓል እለት ጓደኛዬ ሁሴን ቤት ነበርኩ። የተለያዩ 
ምግቦች ተሰርተው በሚያምር ሁኔታ ተደርድረዋል። ሁሴንና በተሰቡ መስጊድ 
ደርርሰው እስኪመጡ ድረሰ ቤት እንድሆን ነግረውኝ ሔዱ፤ ሰግደውም ተመለሱ። 
በቴምር አፍጥረው የተደረደረውን ምግብ መመገብ ጀመርን። ከዚያም በግ በማረድ 
ሶስት ቦታ ተመደበ፤ አንደኛውን ለራሳቸው፤ አንዱን ለምስኪኖች፤ ሌላኛውን ደግሞ 
ለቤተሰብ ግብዣ በማድረግ ከፋፈሉት። የራሳቸውን በጋራ ጠባብሰው ከበሉ በኋላ 
ለምስኪኖች ሊሰጡ ሔዱ። ለእኔም ያዘጋጁልኝን ምግብ እየተመገብኩ ህብረትና 
ፍቅራቸውን ከልቤ አደነቅሁ። በመጨረሻ ለቤተሰብ ግብዣ ያዘጋጁትን ምግብ ወዳጅ 
ዘመዶቻቸውን ጠርተው ቡና በማፍላት በጋራ በዓሉት አከበሩ። ይህ ተግባራቸው 
እጅግ ደስ የሚልና አስተማሪ በመሆኑ ሁሌም በየአመቱ አረፋ ሲመጣ ጓደኛዬ 
ሁሴንን አስታውሰዋለው።

የምዕራፉ ማጠቃለያ

በዚህ ምዕራፍ ውስጥ “ተጋቢኖ” የሚለውን ምንባብ ተማሪዎቹ እንዲያዳምጡ 

ተደርገዋል፡፡ “የምግብ አዘገጃጀት”  የሚለውን ምንባብ እንዲያነቡ፤የአንብቦ መረዳት፤ 

የቃላት፤ የፅህፈት…ተግባራት እንዲካተቱ ተደርጓል፡፡

ከላይ በተጠቀሱት ተግባራት ተማሪዎች በዋናነት የማዳመጥ፣ የመናገር፣ የማንበብና 

የመጻፍ ክህሎታቸው እንዲዳብር ይፈለጋል፡፡ ይህንንም ለመመዘን በተማሪው መጽሐፍ  

የማጠቃለያ መልመጃዎች ቀርበዋል፡፡ እነዚህን ትግበራዎች ተማሪዎች እንዲተገብሩ 

በማድረግ የተማሪዎችን ክህሎት ይፈትሹ፡፡ ወደኋላ የቀሩ ተማሪዎች ካሉ በተለያዩ 

ተግባራት እንዲያዳብሩ እገዛ ያድርጉላቸው::

የማጠቃለያ ተግባራት

ተግባር 

መምህር፡-

	ተማሪዎች ምሳሌውን መሰረት በማድረግ ለቀረቡላቸው ቃላት ትክክለኛ 

ተጣማሪ የሚሆኑ ቃላትን በመፈለግ እንዲያጣምሩ ያድርጉ፡፡

	በሚከተለው መልኩ እርማት ይስጧቸው፡፡

የማጠቃለያ ተግባራት

መልስ፡-

1.	 ፀጉር ሰሪ

2.	 ዶሮ አርቢ

3.	 መዝሙር ዘማሪ

4.	 ቀለም ቀቢ

5.	 ዜና አንባቢ

ተግባር 

መምህር፡-

በሰንጠረዡ ውስጥ የተለያዩ ፊደላት ቀርበዋል፤ ፊደሎችን ወደላይ፣ ወደታች፣ ወደጎን 

እንዲሁም አግድም በማገናኘት ቃላትን እንዲመሰርቱ ያድርጉ፡፡

	በሚከተለው መልኩ እርማት ይስጧቸው፡፡

መ ጋ ዝ ቅ ጂ
ጥ ዘ ን ባ እ
ረ ሃ ብ ት ህ
ጊ ታ ር ጉ ል
ያ ቤ ተ ሰ ጠ

ሊመሰረቱ የሚችሉ ቃላት በከፊል 

	 1. መጥረጊያ		  6. እህል 		  11. ሰጠ

	 2. መጋዝ			   7. ተርብ		  12. ንብ

	 3. ዝንብ			   8. ጊታር		  13. ትጉ

	 4. ቅባት			   9. ብር		  14. ሃብት

	 5. ቅጅ			   10. ረሃብ		  15. ጋዝ

(ሌሎች ቃላትም ሊመሰረቱ ይችላሉ)

አማርኛ
 ኛ ክፍል 

18

ክፍለ ጊዜ

የምዕራፉ አላማዎች		
ተማሪዎች ከዚህ ምዕራፍ መጠናቀቅ በኋላ፡-	
• ከአዳመጡት የምንባብ ጽሑፍ ውስጥ ዋናውን መልዕክት ያደራጃሉ።
• ከአዳመጡት ምንባብ ውስጥ ለወጡ ቃላት ተመሳሳይ ፍቺ    
ይሰጣሉ።
• ለቃላት ዐውዳዊ ፍቺ ይሰጣሉ፡፡
• ቃላትን ከቅጥያዎች ጋር ያነባሉ፡፡
• ዓረፍተ ነገር በትክክል ይጽፋሉ፡፡

ምዕራፍ ዘጠኝ 
ዲጅታል ቁስ 

የምዕራፉ ይዘቶች

• ማዳመጥና መናገር
• የንግግር ድምፅ ግንዛቤ
• የትምዕርተ ድምፅ ግንዛቤ
• የቃላት ጥናት
• ማፍለቅና መረዳት
• ድምፅን የመገንዘብ ችሎታ
• ንባብ
• ፅህፈት
• ማፍለቅና መረዳት
• ድምፀት

O((( ማዳመጥ

መምህር፡-

	የዕለቱን የትምህርት ዓላማ ያስተዋውቁ፡፡ ቅድመ ማዳመጥ ተግባርን ከሶስት እስከ 

አምስት ደቂቃ በመጠቀም ያሰሯቸው፡፡

	ምን እንደሚያነቡላቸው ተማሪዎች የሚገምቱበት ቻርት ያዘጋጁላቸው፡፡

	ተማሪዎች ለቅድመ ማዳመጥ ጥያቄዎች የሰጧቸውን ምላሾች በመገመቻ ቻርት 

ላይ እንዲያሰፍሩ ይዘዟቸው፡፡ 

	መስማት የተሳናቸው ተማሪዎች ካሉ ጽሑፉን በወረቀት በማዘጋጀት 

ያቅርቡላቸው፡፡ 

	ለተማሪዎች ስለምን እንደሚያነቡላቸው ይግለጹላቸው፡፡ 

	እንደተማሪዎቹ ሁኔታ ምንባቡን በተመጠነ ድምፅና ፍጥነት ያንብቡላቸው፡፡ 

	በንባብ ጊዜ ላይ ያለውን ጥያቄ ለተማሪዎች ያቅርቡላቸው፡፡ ምላሻቸውን 

ይቀበሏቸው፡፡

መረጃ ማግኛ ቁሶች

መረጃ ለሰው ልጅ አስፈላጊ ከሆኑ ነገሮች ውስጥ አንዱ ነው፡፡ በመረጃ አማካኝነት 

ዓለምን ማስተሳሰርና ህይወትን ቀላል ማድረግ ይቻላል፡፡ የሰው ልጆች መረጃን 

በተለያዩ መንገዶች ያገኛል፡፡ ከእነዚህም ውስጥ በድምጽ፣ በጽሑፍ፣ በድምጽና 

በምስል (በቪዲዮ) በመሳሰሉት መረጃ ሊያገኝ ይቸላል፡፡ በድምጽ የምናገኘው መረጃ 

በስልክ፣ በሬዲዮና በመሳሰሉት ይቅርባል፡፡ በጽሑፍ ደግሞ በጋዜጣ፣ በደብዳቤ 

… ሊቀርብ ሲችል በድምጽና በምስል የሚቀርቡት በቴሌቪዥን፣ በላፕቶፕ በስልክና 

በመሳሰሉት  እናገኛለን፡፡ መረጃ የምናገኝባቸው ቁሶች በድሮና በአሁኑ ዘመን 

የተለያዩ ናቸው፡፡

ተማሪዎች በድሮ ዘመን መረጃ እናገኝባቸው የነበሩ ቁሶች አነማን ናቸው? በአሁን     

ዘመንስ?

በድሮ ዘመን የመረጃ ልውውጥ የሚካሄደው በጋዜጣ፣ በደብዳቤና በመሳሰሉት ነበር፡፡ 

በተጠቀሱት ቁሶች መረጃ ለማግኘት በተፈለገው ጊዜ ፈጥኖ ላይገኝ ይችላል፡፡ ሁሉም 

ቦታዎች ለማዳረስም ያዳግታል፡፡ አሁን ባለንበት ዘመን ይህ ችግር ተፈቷል፡፡ በኢሜል፣ 

በቴሌ ግራም፣ በፌስ ቡክ፣ በቲዩተር ወዘተ  አማካኝነት ዓለም ላይ እየሆነ ያለውን ነገር 

በሴኮንዶች እናገኛለን፡፡ ከላይ የተጠቀሱትን መረጃዎች ለማግኘት የምንጠቀምባቸው 

ዲጂታል ቁሶች እንደ ቴሌቪዥን፣ ራዲዮ፣ ስልክ፣ ታብሌት፣ ላፕቶፕ፣ የመሳሰሉት 

ናቸው፡፡ እነዚህ ቁሶች ህይወትን በማቅለል ረገድ ትልቅ ድርሻ ቢኖራቸውም በአግባቡ 

ካልተጠቀምንባቸው ጉዳታቸው ብዙ ነው፡፡ 

ተግባር ፩

መምህር፡-

	ተማሪዎች በቅድመ ማዳመጥ ጥያቄዎች መሰረት ያሰፈሯቸውን ግምቶች 

ከአዳመጡት ምንባብ ጋር መዛመዱን እንዲገመግሙ እድል ይስጧቸው፡፡

•	 ጥንድ ጥንድ በመሆን የአንዳቸውን ግምት ሌሎቹ እንዲገመግሙ 

ያድርጉ፡፡

•	 የሰጡት ግምት ከተደመጠው ሀሳብ ጋር ለተዛመደላቸው ተማሪዎች 

የማበረታቻ ቃላትን በመጠቀም ያበረታቷቸው፡፡

•	 ምስሉ ከተደመጠው ተግባር ጋር ያለውን ግንኙነት በተመለከተ ተማሪዎች 

ሀሳብ እንዲሰጡ እድል ይስጧቸው፡፡

	በተማሪ መጽሐፉ ላይ የተሰጡትን የአዳምጦ መረዳት ጥያቄዎች ያሰሯቸው፡፡

	ተማሪዎች ከሰጡት ምላሽ በመነሳት እርማትም ይስጧቸው፡፡

	የማዳመጥ ችሎታቸውን የተሻለ ለማሳደግ የተለያዩ የተቀረጹ ንግግሮችን 

ወይም ታሪኮችን በመርጃ መሳሪያነት በመጠቀም የመማር ማስተማር ሂደቱን 

ይደግፉ፡፡

ተግባር ፪

መምህር፡-

	የመረጃ ማግኛ ቁሶችን ጥቅምና ጉዳት በተመለከተ ቡድን መስርተው እንዲወያዩ 

ያመቻቹላቸው፡፡

•	 ከአራት እስከ ስድስት አባላት ያለው ቡድን እንዲመሰርቱ ያድርጉ፡፡

•	 የቡድኑ መሪና ጸሐፊ እንዲመርጡ ያግዟቸው፡፡

•	 የቡድን መሪውንና ጸሐፊውን ድርሻ ይንገሯቸው፡፡ (የቡድኑ መሪ 

የአወያይነት ሚና እንዲጫወትና በመጨረሻም የሚያቀርብ እንደሆነ፤ 

ጸሐፊው ደግሞ በውይይቱ የተነሱ ሀሳቦችን በአጭር በአጭር እንዲይዝ 

ይንገሯቸው፡፡)

•	 የሚወያዩበት ርዕሰ ጉዳይ ግልጽ እንዲሆንላቸው መነሻ ሀሳብና ምሳሌ 

ይስጧቸው፡፡

•	  ከዚያም በየቡድናቸው እንዲወያዩ ያድርጉ፡፡

•	 የውይይቱን ሂደት እየተዘዋወሩ በመቃኘት የቡድኖችን እንቅስቃሴ 

ይገምግሙ፡፡

•	 ደከም ያለ ተሳትፎ ያለው ቡድን ካለ እገዛ ያድርጉላቸው፡፡

•	 ከዚያም በቡድን መሪያቸው አማካኝነት ሁሉም ቡድኖች ሀሳቦቻቸውን 

ለክፍል ጓደኞቻቸው እንዲያቀርቡ ያመቻቹላቸው፡፡

	የየቡድኖቹ ሀሳብ ከቀረበ በኋላ ከሰጡት ሀሳብ በመነሳት ግብረ መልስ 

ይስጧቸው፡፡

	ተግባሩን ሲያሰሩ የአካቶ ትምህርትን የተማሪዎቹን ሁኔታ ባማከለ መልኩ 

ይተግብሩ፡፡

	እርዳታ የሚያስፈልጋቸው ተማሪዎች ለማካተትና ፈጣኖችንም ለማገዝ ተጨማሪ 

ተግባር ይስጧቸው፡፡ ተግባሩ ሬዲዮ ወይም ቴሌቪዥን በማዳመጥ ያዳመጡትን 

ሀሳብ እንዲናገሩ ማድረግ ሊሆን ይችላል፡፡ (እንደተማሪዎቹና መማሪያ ክፍሎች 

ሁኔታ ቤታቸው እንዲሰሩ የሚሰጧቸውን ተግባር እንዳመችነቱ ያዘጋጁ፡፡) 

Ñቃላት  

ተግባር ፩

መምህር፡-

	ተማሪዎች ከማዳመጥ ምንባቡ የወጡ ቃላትን ጥንድ ጥንድ በመሆን ፍቺ 

እንዲሰጡ ያድርጉ፡፡ 

	የቃላቱን ዐውድ በደንብ እንዲረዱት እንዳስፈላጊነቱ ቃላቱ ያሉበትን ዓረፍተ 

ነገሮች ለተማሪዎች ቢያነቡላቸው ጥሩ ነው፡፡

	ተግባሩን ከመስራታቸው በፊት ሳይቸገሩ ይሰሩ ዘንድ የተለያዩ ምሳሌዎችን 

ይስጧቸው፡፡

	በመጨረሻም የሰጡትን ምላሽ ትክክለኛነት በመመልከት እርማት ይስጧቸው፡፡

	ሌሎች ተጨማሪ ቃላትንም በመስጠት ተመሳሳይና ተቃራኒ ፍቺ እንዲሰጡ 

የቤት ሥራ ይስጧቸው፡፡	

ተግባር ፪

መምህር፡-

	በተማሪ መጽሐፍ ትዕዛዝ ፪ ላይ በምስል የቀረቡትን ዲጂታል ቁሶች ከስያሜዎቻቸው 

ጋር እንዲያዛምዱ ይዘዟቸው፡፡ 

	ተግባሩን በታዘዙት መሰረት እየሰሩ መሆናቸውን እየዞሩ ይከታተሉ፡፡

	በተጨማሪም ተግባሩን የበለጠ እንዲያዳብሩት ስዕሎችን፣ ፍላሽ ካርዶችን፣ 

ባለቀለም ወረቀቶች፣ ቅርፃ ቅርፆችን፣ ካርቱኖችን፣… ይጠቀሙ፡፡

& ንባብ

የጊዜ ብክነት

መምህር፡-

ተግባር ፩

	በተማሪ መጽሐፍ ላይ ያሉትን የቅድመ ንባብ ጥያቄዎች ያሰሯቸው፡፡

	ተማሪዎች ለሚሰጧቸው ምላሾች ማበረታቻ ይስጧቸው፡፡

	በተማሪ መጽሐፍ ላይ ያለውን “የጊዜ ብክነት” የሚለውን ምንባብ ተማሪዎቹ 

እንዲያነቡ ያድርጓቸው፡፡

	በንባብ  ጊዜ የሚሰሩ ጥያቄዎችን ምላሽ ይሰጡ ዘንድ ያበረታቷቸው፡፡

	የአንብቦ መረዳት ጥያቄዎችን በምንባቡ መሰረት እንዲሰሩ ያበረታቷቸው፡፡ 

	ለሰጡት ምላሽም እርማት ይስጧቸው፡፡

ተግባር ፪

•	 ተማሪዎች ሶስት ወይም አራት አባላት ያሉት ቡድን እንዲመሰርቱ ያድርጉ፡፡

•	 የቡድን አወያያ (መሪ) እዲመርጡ ያድርጉ፡፡

•	 የቡድን አባላቱ የምንባቡን መልዕክት በተመለከተ ውይይት እንዲያደርጉ ያመቻቹ፡፡

•	 የምንባቡን ዋና ሀሳብ በሶስት ዓረፍተ ነገሮች ጠቅለል አድርገው እንዲጽፉ 

ያድርጉ፡፡

•	 ሁሉም ቡድኖች በታዘዙት መልኩ መስራታቸውን ለማረጋገጥ ቅኝት ያድርጉ፡፡

•	 ከዚያም ከቡድን አባላቱ መካከል አንድ ተማሪ በጽሁፍ ያዘጋጁትን የቡድኑን ሀሳብ 

ለክፍል ጓደኞቹ እንዲያቀርብ ያድርጉ፡፡ 

•	 ሁሉም ቡድኖች ሀሳቦቻቸውን ለክፍል ጓደኞቻቸው ከገለጹ በኋላ እርስዎ ጠቅለል 

ያለ ግብረ መልስ ይስጧቸው፡፡

Ñቃላት

ተግባር ፩

መምህር፡- 

	በተማሪ መማሪያ መጽሐፍ ትዕዛዝ ፩ ላይ ያለውን የማዛመድ ተግባር የክፍል 

ሥራ ይስጧቸው፡፡ 

	የማዛመድ ተግባሩን ከሰሩን በኋላ የብጤ እርማት እንዲያካሂዱ ያመቻቹላቸው፡፡

	ለሰጧቸው የክፍል ሥራ እርማት ይስጧቸው፡፡

የተግባሩ ፩ መልስ

 1. ሐ			         	 4. ሠ

 2. ሀ					     5. መ

 3. ለ 

ተግባር ፪

መምህር፡-

	በተማሪ መጽሐፍ ውስጥ ተግባር ፩ ላይ የቀረቡት ቃላት  “የጊዜ ብክነት” 

ከሚለው ምንባብ የወጡ ስለሆኑ በምንባብ ውስጥ ባላቸው ዐውድ ተማሪዎች 

እንዲፈቷቸው ምሳሌ በመስጠት ያሳዩዋቸው፡፡ 

	ተማሪዎች ምንባቡን መሰረት አድርገው ቃላቱን እየፈቱ መሆናቸውን 

ይከታተሉ፡፡

	ለሰጡት ምላሽም እርማት ይስጧቸው፡፡

መነጠልና ማጣመር

ተግባር ፩

መምህር፡-

	በቃል መጀመሪያ ላይ ሊመጡ ስለሚችሉ ቅጥያዎች በልጆቹ ደረጃ መጥነው 
ያስረዷቸው፡፡ የማብራሪያ ዓላማ ስለቅጥያዎቹ አይነትና አገልግሎት ማሳወቅ 
ሳይሆን መነጠል እንዲችሉ ለማድረግ ነው፡፡

	ማብራሪያው ለተማሪዎቹ ግልጽ ይሆን ዘንድ በተለያዩ አስረጅዎች ይደገፍ፡፡



የ ፪ኛ ክፍል አማርኛ የመምህር መምሪያ 100

	በተማሪ መጽሐፍ ላይ “ስነ-፣ ልበ- እና ቤተ-” በሚሉ ቅድመ ቅጥያዎች 
ከተዘረዘሩ ቃላት ጋር ተስማሚያቸውን በመምረጥ አጣምረው እንዲጽፉና 
እንዲያነቡ ያድርጓቸው፡፡

	ተግባሩን በሚገባ ይሰሩት ዘንድ ስለ አሰራሩ ማብራሪያ እና በቂ ምሳሌ 
ይስጧቸው፡፡

	ተግባሩን በሚገባ እንዲሰሩት በቂ ምሳሌዎችን ይስጧቸው፡፡

	ተማሪዎች የሰሩትን ተግባር በማየት ለተሳሳቱት እርማት፤ በትክክል ለሰሩት 
የማበረታቻ ቃላትን ተጠቅመው ያበረታቷቸው፡፡

	ትምህርቱን ለማበልጸግ በመርጃ መሳሪያነት ስዕል፣ የቃላት ካርድ፣ ባለቀለም 

ወረቀት፣ ካርቶን፣ ጥቁር ሰሌዳ … እንደ አስፈላጊነቱና እንደመማሪያ ክፍሉ 

አመችነት በመምረጥ ይጠቀሙ፡፡

	ተግባሩን በትክክል መሥራታቸውን ለመመዘን ተጨማሪ የቤት ስራ 

ይስጧቸው፡፡ 

ተግባር ፪

መምህር፡-	

	በመማሪያ መጽሐፉ ውስጥ ለማጣመር ተግባር የቀረቡ ቃላትን አጣምረው 

እንዲጽፉና እዲያነቡ ያድርጉ፡፡ 

	አጣምረው የጻፏቸውን ለማንበብ ሁለት ሁለት ተማሪዎችን በየተራ እያስነሱ 

አንደኛው ተማሪ ከመማሪያ መጽሐፉ ተነጣጥለው የተጻፉትን ሲያነብ ሌላኛው 

ተማሪ ደግሞ ተጣምረው የተጻፉ ቃላትን እንዲያነብ ያድርጉ፡፡ 

	ነጣጥለውና አጣምረው ሲያነቡ የሚኖሩ ስህተቶችን በመመልከት ቃላዊ ግብረ 

መልስ ይስጧቸው፡፡

	ተግባሩን በሚገባ ላልተገበሩ ተማሪዎች ተጨማሪ ተግባር ይስጧቸው፡፡ 

ለፈጣን ተማሪዎች ደግሞ የመጀመሪያና የመጨረሻ ቅጥያ ያላቸውን ቃላት 

በመስጠት እንዲነጣጥሉና እንዲያጣምሩ ያግዟቸው፡፡

አቀላጥፎ ማንበብ

መምህር፡-

	ተማሪዎች “የጊዜ ብክነት”የሚለውን ምንባብ በግላቸው እንዲያነቡ ያድርጉ፡፡

	ተማሪዎች ምንባቡን ከማንበባቸው በፊት እንዴት ማንበብ እንዳለባቸው ለማሳየት የተመረጠውን 

ምንባብ አንድ ጊዜ በጥሩ የአነባበብ ስልት ያንብቡላቸው፡፡

	ከዚያም በአንቀጽ እየተከፋፈሉ እንዲያነቡ ያድርጉ፡፡

	የመከታተያ ቅጽ በሌሌዳ ላይ ወይም በቻርት አዘጋጅተው በሚታይ ቦታ  ያድርጉላቸው፡፡

	የመከታተያ ቅጹን መሰረት አድርገው እርስ በርስ ደቂቃ በመያዝ የንባብ ፍጥነትንና በአቀላጥፎ 

ማንበብ ወቅት የሚጠበቁ ብቃቶችን እንዲተገብሩ ያድርጓቸው፡፡

	ተግባሩን በመከታተያና በመገምገሚያው ቅጽ መሰረት በመከታተል ግብረመልስ ይስጡ፡፡

ተግባር ፪

መምህር፡-

	በአቀላጥፎ ማንበብ ስር በትዕዛዝ ፪ ያለውን ተግባር ለተማሪዎቹ 

ያሰሯቸው፡፡

•	 አራት ነጥብ፣ የጥያቄ ምልክትና ቃለ አጋኖ በዓረፍተ ነገር 

ውስጥ ምን አይነት ድምጸት ሊኖራቸው እንደሚችል ለተማሪዎች 

ይከልሱላቸው፡፡

•	 ሀሳቡ የበለጠ የተብራራ ይሆን ዘንድ የተለያዩ አስረጂዎችን 

በመጠቀም ያስረዷቸው፡፡

•	 ከዚያም በሰጧቸው ምሳሌ መሰረት በተግባር ሁለት የቀረቡትን 

ዓረፍተ ነገሮች አቀላጥፈው እንዲያነቡ ያድርገጓቸው፡፡

	ዓረፍተ ነገሮቹን የተለያዩ ተማሪዎች እንዲያነቡ ያድርጉ፡፡

	እጅ የማያወጡ (ለማንበብ ፍቃደኛ ያልሆኑ) ተማሪዎች ካሉም እነሱም 

እንዲሳተፉ ያበረታቷቸው፡፡

	የአነባበባቸውን ትክክለኛነት አስመልክቶ እርማት  ይስጧቸው፡፡

	የተማሪዎችን የአቀላጥፎ ማንበብ ሁኔታ እየገመገሙ የተሻለ የማንበብ 

ለውጥ ያመጡ ተማሪዎችን ያበረታቷቸው፡፡   

ጽሕፈት

የቃል ጽሕፈት

መምህር፡-

	የሚከተሉትን ዓረፍተ ነገሮች እያነበቡላቸው በደብተራቸው እንዲፅፉ ያድርጓቸው።

1.	ዓለም አንድ መንደር ሆናለች፡፡

2.	ዲጂታል ቁሶች ህይወትን ያቀላሉ፡፡

3.	 ህጻናት ለመምህራቸውና ለወላጆቻቸው መታዘዝ አለባቸው፡፡

	መስማት የተሳናቸው ተማሪዎች ካሉ በወረቀት ፅፈው ይስጧቸው፡፡

	በትክክል መጻፋቸውን እየዞሩ ይከታተሏቸው፤ ግብረ መልስም ይስጧቸው፡፡

የመጽሔት ምላሽ

መምህር፡-

	በየዕለቱ በክፍል ውስጥ ከሚያከናውኑት ተግባር ሁለቱን አንዲመዘግቡ ያድርጉ፡፡

	ተማሪዎች ባለፈው ክፍለ ጊዜ ከተማሩት ትምህርት ውስጥ ሁለቱን ተግባር 

በአራት አጫጭር ዓረፍተ ነገሮች እንዲጽፉ ያበረታቷቸው፡፡

	ዓረፍተ ነገሮችን ሲጽፉ ሥርዓተ ነጥቦችን በአግባቡ እንዲጽፉ ያበረታቷቸው፡፡

	የጻፏቸውን ዓረፍተ ነገሮች ከሥርዓተ ነጥቦች አጠቃቀም፣ ከዓረፍተ ነገር አወቃቀር 

እና ከፊደል አጻጻፍ ትክክለኛነት አንጻር በመገምገም እርማት ይስጧቸው፡፡

የምዕራፉ ማጠቃለያ

በዚህ ምዕራፍ ውስጥ “መረጃ ማግኛ ምንባብ” የሚለውን ምንባብ ተማሪዎቹ እንዲያዳምጡ 

ተደርገዋል፡፡  “የጊዜ ብክነት” የሚለውን ምንባብ እንዲያነቡ፤ የአንብቦ መረዳት፤ 

የቃላት፤የማጣመርና የመነጠል፤ የጽሕፈት…ተግባራት እንዲካተቱ ተደርጓል፡፡

ከላይ በተጠቀሱት ተግባራት ተማሪዎች በዋናነት የማዳመጥ፣ የመናገር፣ የማንበብና 

የመጻፍ ክህሎታቸው እንዲዳብር ይፈለጋል፡፡ ይህንንም ለመመዘን በተማሪው መጽሐፍ  

የማጠቃለያ መልመጃዎች ቀርበዋል፡፡ እነዚህን ትግበራዎች ተማሪዎች እንዲተገብሩ 

በማድረግ የተማሪዎችን ክህሎት ይፈትሹ፡፡ ወደኋላ የቀሩ ተማሪዎች ካሉ በተለያዩ 

ተግባራት እንዲያዳብሩ እገዛ ያድርጉላቸው፡፡

አማርኛ
 ኛ ክፍል 

18

ክፍለ ጊዜ
ምዕራፍ አስር
 የዱር እንስሳት

የምዕራፉ አላማዎች	
ተማሪዎች ከዚህ ምዕራፍ መጠናቀቅ በኋላ፡-	
• ከአዳመጡት ምንባብ ዋናውን መልዕክት በፅሑፍ ዘገባ ያቀርባሉ።
• የምንባቡን ሐሳብ ከተጨባጭ ህይወታቸው ጋር ያዛምዳሉ።
• ቃለአጋኖን እና የጥያቄ ምልክትን ይጠቀማሉ።
• አቀላጥፈው ያነባሉ።
• ለደረጃው የሚመጥን ዓረፍተ ነገር ይመሰርታሉ።

የምዕራፉ ይዘቶች

• ማዳመጥና መናገር
• የንግግር ድምፅ ግንዛቤ
• የትምዕርተ ድምፅ ግንዛቤ
• የቃላት ጥናት
• ድምፅን የመገንዘብ ችሎታ
• ንባብ
• ፅህፈት
• ማፍለቅና መረዳት
• ድምፀት

O((( ማዳመጥ

መምህር፡-

	የዕለቱን የትምህርት ዓላማ ያስተዋውቁ፡፡ ቅድመ ማዳመጥ ተግባርን ከሶስት እስከ 

አምስት ደቂቃ በመጠቀም ያሰሯቸው፡፡

	ምን እንደሚያነቡላቸው ተማሪዎች የሚገምቱበት ቻርት ያዘጋጁላቸው፡፡

	ተማሪዎች ለቅድመ ማዳመጥ ጥያቄዎች የሰጧቸውን ምላሾች በመገመቻ ቻርት 

ላይ እንዲያሰፍሩ ይዘዟቸው፡፡ 

	መስማት የተሳናቸው ተማሪዎች ካሉ ጽሑፉን በወረቀት በማዘጋጀት 

ያቅርቡላቸው፡፡ 

	ለተማሪዎች ስለምን እንደሚያነቡላቸው ይግለጹላቸው፤ በተጨማሪም ሲያዳምጡ 

አዳዲስ ቃላት ሲገጥሟቸው እንዲመዘግቡ ያድርጓቸው፡፡

	እንደተማሪዎቹ ሁኔታ ምንባቡን በተመጠነ ድምፅና ፍጥነት ያንብቡላቸው፡፡ 

	በንባብ ጊዜ ላይ ያለውን ጥያቄ ለተማሪዎች ያቅርቡላቸው፤ ምላሻቸውን 

ይቀበሏቸው፡፡

ብልኋ ዝንጀሮ

ዘምዘምና ናትናኤል ቅጠል ለመልቀም ወደ ጫካ ሔዱ፡፡ቅጠል እየለቀሙ እያለ አንዲት 

ትንሽ ዝንጀሮ ወድቃ አዩ፡፡ ሲያነሷትም እግሯ መሰበሩን ተረዱ፡፡በጣም ስላሳዘነቻቸው 

ወደ ቤታቸው ይዘዋት ሔዱ፡፡

እግሯንም በሸንበቆና በጨርቅ አሰሩላት፡፡ የትንሿ ዝንጀሮ እናት ለልጇ ምግብ ይዛ 

መጣች፡፡ ልጇ ግን በቦታው የለችም፡፡ ፍለጋ ስትወጣ የእነዘምዘምን ኮቴ ሰማች፡፡ እነሱ 

እንደወሰዱባት ገመተች፡፡ 

በጣም ስለተናደደች ወደመንደሩ ገብታ አንድ ህፃን ልጅ ይዛ መሮጥ ጀመረች፡፡ የሰፈሩ 

ሰዎች ህፃኑን ይዛ ስትሔድ ስላዩዋት ተከተሉዋት፤ ሊደርሱባት ግን አልቻሉም። 

ልጁን ይዛ ትልቅ ዛፍ ላይ ወጥታ ቁጭ አለች፡፡ ሰዎቹም ዛፍ ላይ ለመውጣት 

ቢሞክሩም አቃታቸው፡፡ እሷም ዛፍ ላይ ቁጭ ብላ አልወርድም አለች፡፡ 

ዘምዘምና ናትናኤል ወደቤት ሔደው ለትንሿ ዝንጀሮ ወተት ሰጧት፡፡ ከዚያም ዞር 

ዞር ብለው ወላጆቻቸውን ቢፈልጓቸው አጧቸው፡፡ በመደናገጥ ወደ ጎረቤት ሔዱ ግን 

በአካባቢው ማንም ሰው የለም፡፡ ግራ ገብቷቸው ዝንጀሮዋን ቤት ውስጥ አስቀምጠው 

መነጋገር ጀመሩ፡፡ ናትናኤል &ምናልባት ቆይተንባቸው ሊፈልጉን ወጥተው ይሆናል 

ስለዚህ ወደ ጫካ እንሂድ& አለ፡፡

ዘምዘምም በሃሳቡ ተስማምታ እየሔዱ እያለ አባባ መርጊያን አገኟቸው፡፡ ዘምዘምም 

ለአባባ ሰላምታ ካቀረበች በኋላ የት ሄደው እነደሆነ ጠየቀቻቸው፡፡ አባባም የሆነውን 

ሁሉ ነገሯት፡፡ ዘምዘምም ድንግጥ ብላ&የዝንጀሮዋ ልጅ ተሰብራ አግኝተናት እርስዎ 

ባስተማሩን መንገድ ጠግነን ወተት ሰጥተናት ነው የመጣነው& አለቻቸው፡፡ አባባም 

&ትንሿን ዝንጀሮ ለእናቷ መልሱ አለበለዚ ደቦጭ መሞቱ ነው& አሏቸው፡፡ እነሱም 

ዝንጀሮዋን ይዘው በመሄድ ዛፉ ስር አስቀመጧት፡፡ ከዚያም ራቅ አሉ፡፡ ዝንጀሮዋም 

ሰዎቹ በአካባቢው አለነመኖራቸውን አይታ ደቦጭን አስቀምጣ ልጇን ይዛ ወደ ጫካው 

ገባች፡፡ 

አዳምጦ መናገር

ተግባር ፩

መምህር፡-

	ተማሪዎች በቅድመ ማዳመጥ ጥያቄዎች መሰረት ያሰፈሯቸውን ግምቶች 

ካዳመጡት ምንባብ ጋር መዛመዱን እንዲገመግሙ እድል ይስጧቸው፡፡

. ጥንድ ጥንድ በመሆን የአንዳቸውን ግምት ሌሎቹ እንዲገመግሙ ያድርጉ።

. የሰጡት ግምት ከተደመጠው ሀሳብ ጋር ለተዛመደላቸው ተማሪዎች 

የማበረታቻ ቃላትን በመጠቀም ያበረታቷቸው፡፡

. በተማሪ መጽሐፉ ላይ የተሰጡትን የአዳምጦ መረዳት ጥያቄዎች ያሰሯቸው፡

. ተማሪዎች ከሰጡት ምላሽ በመነሳት እርማትም ይስጧቸው፡፡

. የማዳመጥ ችሎታችን የተሻለ ለማሳደግ የተለያዩ የተቀረጹ ንግግሮችን ወይም 

ታሪኮችን በመርጃ መሳሪያነት በመጠቀም የመማር ማስተማር ሂደቱን ይደግፉ፡፡

ተግባር 

መምህር፡-

	‘‘ብልኋ ዝንጀሮ’’ በሚል ርዕስ የቀረበውን ምንባብ ደግመው ያንብቡላቸው፡፡

	ሲያነቡላቸው ተማሪዎቹ ዋና ዋና ነጥቦችን እንዲፅፉ ትዕዛዝ ይስጧቸው፡፡

	ከዚያም ያዳመጡትን ምንባብ አጠቃላይ ሐሳብ ተራ በተራ እየተነሱ 

እንዲናገሩ ያድረጉ፡፡

	እርማትና ማበረታቻ ይስጧቸው፡፡

Ñቃላት

ተግባር ፩

መምህር፡-

	የቃላትን ዐውዳዊ ፍቺ በተመለከተ አጭር ገለፃ ያድርጉላቸው፡፡

	ምሳሌም ይስጧቸው፡፡

	በተማሪ መጽሐፍ ትዕዛዝ ፩ ላይ ላሉት ቃላት ምንባቡን መሰረት በማድረግ 

ዐውዳዊ(አገባባዊ) ፍቺ እንዲሰጡ ያድርጉ፡፡ 

	የሰጡትን ምላሽ ከጓደኞቻቸው ጋር እንዲተያዩና እርስ በርስ እንዲተራረሙ 

ያድርጉ፡፡

	ዓይነ ስውር ተማሪዎች ካሉ ቃላቱ በቃል እየተነበበላቸው አገባባዊ ፍቺ 

እንዲሰጡ ያድርጉ፡፡ አካቶ ትምህርትን እንደ ሁኔታው ይተግብሩ፡

	ትክክለኛውን እርማት ይስጧቸው፡፡ የቤት ስራ ይስጧቸው፡፡

የተግባር ፩ መልስ
ቃላት አውዳዊ ፍቺ

1.	ቅጠል   የረገፈ የዛፍ አካል
2.	የሰፈሩ   የአካባቢው
3.	ወላጆች   ቤተሰቦች (እናት እና አባቶች)
4.	መደናገጥ   መርበትበት
5.	ጫካ   ደን
6.	ወተት   የላም ተዋፅኦ

 (ሌሎች ተዛማጅ ፍቺዎችን ሊሰጡ ይችላሉ፡፡)		

ተግባር ፪

መምህር፡-

	በተማሪ መጽሐፍ በተግባር ፪ የተዘረዘሩ ቃላት የመነሻ ሆሄያትን በሌላ 

በመተካት ሌላ ቃል እንዲመሰርቱ ያድርጉ፡፡

	ተግባሩን ለማቅለል ይመች ዘንድ የተለያዩ ምሳሌዎችን ይስጧቸው፡፡

	ተማሪዎች በታዘዙት መልኩ እየሰሩ መሆናቸውን ለማረጋገጥ ተግባሩን 

ሲሰሩ እየተዘዋወሩ ይቃኟቸው፡፡

	ሰርተው እንደጨረሱም የሰሩትን ሥራ ይዩላቸው፡፡ በሚከተለው መልኩ 

ማስተካከያ ይስጧቸው፡፡

መልስ፡-

1.	ጅብ ልብ 2.	በሬ ክሬ/ብሬ 5. ግመል

3.	ቀበሮ ከበሮ 4.	ጉሬዛ ቃሬዛ    አመል

ተግባር 3

መምህር፡-

	በተማሪ መጽሐፍ በተግባር  የተቀመጡትን ምስሎች ከትክክለኛ መጠሪያቸው 

ጋር እንዲያዛምዱ ያድርጉ፡፡

	 በክፍል ውስጥ አይነ ስውር ተማሪዎች ካሉ የምስሎቹን ሁኔታ በድምፅ 

ይንገሯቸውና ስማቸውን እንዲጠሩ ያድርጉ፡፡

	ተጨማሪ ምስሎችን በማሳዬት የምስሎችን ስም በደብተራቸው እየፃፉ 

የፅህፈት ክህሎታቸው እንዲጎለብት ይገዟቸው፡፡

&ንባብ

ጦጣ

ተግባር ፩

መምህር፡-

	በተማሪ መጽሐፍ ላይ ያሉትን የቅድመ ንባብ ጥያቄዎች ያሰሯቸው፡፡

	ተማሪዎች ለሚሰጧቸው ምላሾች ማበረታቻ ይስጧቸው፡፡

	በተማሪዎች መጽሐፍ ላይ ያለውን ጦጣ የሚለውን ምንባብ ተማሪዎቹ እንዲያነቡ 

ያድርጓቸው፡፡

	በመጀመሪያ ምንባቡን በግላቸው በለሆሳስ እንዲያነቡ ካደረጉ በኋላ አንቀፁን 

ለተማሪዎች በማከፋፈል በክፍል ጓደኞቻቸው ፊት እንዲያነቡ ያድርጉ፡፡
	ተማሪዎች ሲያነቡ የሚከተሉትን ነጥቦች ከግምት እንዲያስገቡ ሰሌዳ ላይ 

ይፃፉላቸው፡

•	 ሲያነቡ የክፍል ጓደኞቻቸውን በዓይናቸው እንዲቃኙ፤

•	 የምንባቡን የሐሳብ ፍሰት እንዲጠብቁ፤

•	 የሚያነቡትን መፅሐፍ በተመጠነ ርቀት እንዲይዙ፤

•	 ምንባቡን በጣታቸው እንዳይጠቁሙ… ያድርጉ።

	በንባብ  ጊዜ የሚሰሩ ጥያቄዎችን ምላሽ ይሰጡ ዘንድ ያበረታቷቸው፡፡

	ተማሪዎች ጦጣ የሚለውን ምንባብ በታዘዘው መንገድ አንብበው ሲጨርሱ 

ከምንባቡ የተረዱትን ሐሳብ ለክፍል ጓደኞቻቸው እንዲናገሩ ያድርጉ፡፡

አንብቦ መረዳት

	የአንብቦ መረዳት ጥያቄዎችን በምንባቡ መሰረት እንዲሰሩ ያበረታቷቸው፡፡ 

	ለሰጡት ምላሽም እርማት ይስጧቸው፡፡

የተግባር ፩ መልስ

4.	  ሐሰት

5.	  ሐሰት

6.	  ሐሰት

Ñቃላት

ተግባር 

•	 ተማሪዎች በመማሪያ መፅሃፋቸው ላይ ያሉትን በሰንጠረዡ ውስጥ ተዘበራርቀው 

የተቀመጡትን ፊደላት በመጠቀም ቃላትን እንዲመሰርቱ ይደግፏቸው፡፡

•	 ምሳሌ በመስጠት ተግባሩን ተረድተው እንዲሰሩ ያድርጉ፡፡

•	 በሚከተለው መልኩ እርማት ይስጧቸው፡፡

የተዘበራረቁ ፊደላት የተመሰረቱ ቃላት

ድ   ዝ   ል   ጣ   ሮ
  ብ    ን   በ   ሆ    ጦ
ዋ    ር   ላ   ቀ    ጅ
   ኩ   ጀ   ኔ    ነ    ዝ
ያ     ጭ   አ    ሳ

 ጦጣ   አንበሳ

 ድኩላ   ዋልያ
 ዝንጀሮ    ቀበሮ
 ቀጭኔ    ነብር

 ድብ     ጅብ…

ተግባር 

መምህር፡-

	በተማሪ መፅሃፍ ውስጥ ተግባር  ላይ የቀረቡትን ፊደላት በመጠቀም ሌሎች 

አዳዲስ ቃላትን እንዲመሰርቱ ይደግፏቸው፡፡

	ሌሎች ተጨማሪ ተግባርም ይስጧቸው፡፡

	ለሰጡት ምላሽም እርማት ይስጧቸው፡፡

	ተጨማሪ የክፍልና የቤት ስራ ይስጧቸው፡፡

የተግባር  መልስ

ከ   ከበሮ፣ ከረሜላ፣ ከረቫት…

ቀ   ቀበሮ፣ ቀበሌ፣ ቀን

መ   መስኮት፣ መኪና፣ መፅሐፍ

አ   አባት፣ አሳ፣ አስኳል

ደ   ደሴት፣ ደብተር፣ ደርዘን

			   (ሌሎች ቃላትን እንዲመሰርቱ ያበረታቷቸው፡፡)

አቀላጥፎ ማንበብ

መምህር፡-

	‘‘ጦጣ’’ የሚለውን ምንባብ አቀላጥፈው እንዲያነቡ ይደግፏቸው፡፡

	ተማሪዎች ሲያነቡ፡-

•	 ደቂቃ በመመዝገብ ለውጣቸውን ይከታተሉ..

•	 በሚከተለው ሰንጠረዥ መሰረት አቀላጥፎ ማንበቡን እንዲከውኑ 

ያስተባብሯቸው።
የመገምገሚያ መስፈርት በመጀመሪያ ንባብ በሁለተኛ ንባብ

ሀ. በስህተት የተነበቡ ፊደላት ብዛት
ለ. ተነጥለው የተነበቡ ቃላት ብዛት

ሐ. በንባብ ጊዜ የተደገሙ ቃላት ብዛት

መ. ተገቢ እረፍት ያልተደረገባቸው 
ስርዓተ ነጥቦች ብዛት

ድምር

ጽሕፈት
ተግባር 4

መምህር፡-

	በተማሪዎች መማሪያ መፅሃፍ ላይ በተቀመጠው ትዕዛዝ መሰረት 

የሚከተሉትን ዓረፍተ ነገሮች በሰሌዳው ላይ ይፃፉላቸውና ተማሪዎቹም 

ወደ ደብተራቸው በማስፈር ተገቢ ስርዓተ ነጥቦችን እንዲያሟሉ ያድርጉ፡ 

	ሲፅፉ በቅንፍ ውስጥ ያለው መልስ ስለሆነ ይለፉት

1.	በግ ፀጉራማ የቤት እንስሳ ነው(፡፡)

2.	ንብ ማር ትሰራለች(፡፡)

3.	አህያ ለማዳ እንስሳ ነች(፡፡)

4.	ነብር የት አገር ይገኛል(?)

5.	ምስጋናው ውሻ ሲጮህበት እናቴ ድረሽ ብሎ ጮኸ(!)

የማጠቃለያ ተግባር

ተግባር 

መምህር፡-

	በመማሪያ መፅሃፋቸው ላይ ከቀረቡ ልዩ ልዩ ተግባራት ውስጥ ፅሁፍን 

አንብበው የተጠየቁትን መመለስ ነው፤ይህንን ለማሰራት ፅሑፉን አንብበው 

መልሱን ከምክንያት ጋር እንዲሰጡ ማድረግ፡፡

	ሌሎች ልብ አንጠልጣይና አመራማሪ ታሪኮችን በመስጠት እንዲሰሩ 

ያድርጓቸው፡፡

	የልዩ ፍላጎት ተማሪዎችንም በአማከለ(በአካተተ) መንገድ ተግባራቱን 

ያሰሯቸው፡፡

	እርማት ይስጧቸው፡፡

ተግባር 

	በመማሪያ መፅሐፍ ላይ እንደተቀመጠው ተማሪዎች የተሌዩ ምንጮችን 

በማገናዘብ ስለ አንድ ቤት እንስሳ ባህርይ እና ሁኔታ ፅፈው ለክፍል 

ጓደኞቻቸው እንዲያነቡ ያበረታቷቸው፡፡

 

	 ተግባር 

መምህር፡-

	በመማሪያ መፅሃፍ በተግባር  ላይ የቀረበውን ተግባር በትእዛዙ 

መሰረት እንዲሰሩ ያድርጉ፡፡

  ዶሮ      ድኩላ      ድመት      ላም       የሜዳ አህያ
  ሰጎን      በሬ        ቀበሮ      ዝሆን       በግ   

የቤት እንስሳት የዱር እንስሳት

ዶሮ ቀበሮ

በሬ ሰጎን

ድመት ድኩላ

ላም ዝሆን

በግ የሜዳ አህያ

•	 እነዚህን ትግበራዎች ተማሪዎች እንዲተገብሩ በማድረግ የተማሪዎችን ክህሎት ይፈትሹ።

•	  ወደኋላ የቀሩ ተማሪዎች ካሉ በተለያዩ ተግባራት እንዲያዳብሩ እገዛ ያድርጉላቸው።

አማርኛ
እንደመጀመሪያ ቋንቋ
የተማሪ መጽሐፍ

									         ፪ኛ ክፍል

